
 Hei, kau bikin saja kaget, Karl,” kata Julius jang mendjadi tiada senang hati, sebab ia diganggoe sedeng ia batja boekoe.

 "Kau kaget?“ kata Karl lagi jang sigra doedoek di sebla sobatnja ini. 
,,Kau bitjara seperti satoe anak prempoean. Tjoba denger bitjarakoe. Soedara saja telah djadi soldadoe, aken pergi ka Asia dan ia kasi saja oewang satoe ringgit."

 —"Soedara kau pergi ka Asia?. O, ia beroentoeng soenggoe !“

 —"Apa ia beroentoeng atawa tiada inilah saja tiada taoe, tetapi di ini negri ia tiada bisa senang. Sekarang ia djadi soldadoe pada gouvernement
Olanda dan djika ia poelang, ia bisa djadi officier atawa nanti bawa banjak harta kekaja'an dari negri djaoe. Kabarnya, ada banjak orang Duits djadi soldadoe dan pergi ka Asia, di mana iaorang soeda dapet banjak kekaja'an.”

 —"O!" kata Julius sambil tarik napas.

 —"Tapi saja perdoeli apa sama soedara saja jang djadi soldadoe! Baek sekarang kita orang maen dadoe di sini."

 Seabisnja berkata begitoe, Karl kaloearken doea dadoe, dikotjok dengen kadoea tangannja, laloe dilempar di atas boekoe jang masi tinggal terboeka di depan Julius. Sabenernja Julius tiada soeka maen dadoe, maka ia tiada perdoeli apa jang Karl soeda berboeat.

 Tetapi dengen mendadak Julius mendjadi amat kaget, kerna meliat satoe tosan toga djalan meng-

